
S'autore faet unu cussideru de sa vida umana: cumintzat nande chi po
parare  fronte
tocat a Si
aunire, non solu
cun una
passone ma
fortzis pentzat a
totus sas biddas
de su Barigadu.
Chistionat de
s'omine chi est
iscrau de sas
faddidas de sa
vida, ue no
ischit o non
cheret torrare in
segus, ma
depet tennere
su corazu de
pitire perdonu.
Bogat sas
chistiones de sa
vida chi no est mesches dinare, ma est fata de suore, de tribulia, de
pessones chi non tenent azudu, solas e ismentigadas dae su tempus e
dae sa zente matessi.

Ma calincunu est solu po su disterru, mancari ischit ca sa 'enna est
semper aperta po torrare a su logu nadiu.

Issora chi su tempus colat, su poeta tenet sa duda de sa vida, medas
bortas ddi paret boida puite onni pessone pentzat a sos impignos suos.
Ma mancari timet su cras de sa vida sa risposta dd'agatat in sas

raighinas de su sartu e de sa bidda sua; at a sighire a gherrare in custa

terra pobera, ma semper cun animu sintzeru e cun sa sua libertade at a

binchere s'amargura e s'omologatzione de sa sotziedade de oe.
(12-10-2016)

